
Annotatsiya. Oliy ta’lim muassasalarida matematika fanini o‘qitish dolzarb masalalardan biri bo‘lib, 
ko‘plab izlanuvchilar o‘z tadqiqotlarida matematika fanini o‘qitishda turlicha metodlar bilan yondashishgan. 
Jumladan, Algebra va sonlar nazariyasi fanida ko‘phadlar, uning ildizlarini topish muhim ahamiyat kasb etadi. 
Ushbu maqolada ko‘phadlarning ildizlarini topishda qo‘llaniladigan Bezu teoremasi mavzusini muammoli 
ta’lim metodlaridan foydalanib o‘tish metodikasi keltirilgan.

Аннотация. Преподавание математики в высших учебных заведениях является одной из актуальных 
проблем, и многие исследователи в своих исследованиях подходили к преподаванию математики 
различными методами. В частности, нахождение многочленов и их корней важно в алгебре и теории 
чисел. В данной статье представлена методика прохождения темы теоремы Безу, которая используется 
при поиске корней многочленов, с использованием проблемно-ориентированных методов обучения.

TEACHING THE TOPIC OF BEZU’S THEOREM USING PROBLEM-BASED EDUCATIONAL 
METHODS

Abstract. Teaching mathematics in higher education is one of the pressing issues, and many researchers in 
their studies have approached teaching mathematics using different methods. In particular, finding polynomials 
and their roots is important in algebra and number theory. This article presents a methodology for covering the 
topic of Bezu’s theorem, which is used in finding the roots of polynomials, using problem-based teaching methods.

Kirish: Bugungi kunda oliy ta’lim muassasalarida ko‘plab matematik masalalarni yechish ko‘phadning 
ildizlarini topish masalasiga olib kelinadi. Shu sababli biz ko‘phadlarning ildizlarini o‘rganish masalasini muammoli 
o‘qitish texnologiyalaridan foydalanib o‘qitishni ilgari surdik, bu talabalar mavzuni yaxshi o‘zlashtirishiga, 
olayotgan bilimlarini amaliy tatbiq etishiga yordam beradi. Bo‘lg‘usi matematika o‘qituvchilarini tayyorlashda 
“Algebra va sonlar nazariyasi” fani muhim hisoblanib, ta’riflarni qo‘llashda va teoremalar isbotlarini keltirishda 
o‘qituvchidan zamonaviy o‘qitish texnologiyalarini qo‘llashni talab etiladi[2]. Ushbu maqolada biz “Case-Study” 
metodidan foydalanib, algebra va sonlar nazariyasi fanida muhim mavzulardan biri ko‘phad ildizlarini topishda 
foydalaniladigan Bezu teoremasi mavzusini ko‘rib chiqamiz. 

Oliy ta’lim muassalarida bo‘lg‘usi kadrlarning faoliyatini rag‘batlaniruvchi va ta’lim sifatini oshirishga 
mo‘ljallangan muammoli ta’lim metodlaridan foydalanib o‘quv jarayonlarini tashkil etish muhim ahamiyat 
kasb etadi. Talabalarning mutaxasislik fanlaridan olayotgan bilim va ko‘nikmalarini amaliyotga tatbiq etishida 
muammoli ta’lim metodlari va malakalarini mustahkamlovchi uslublar o‘z xususiyatlariga ko‘ra innovatsion 
hisoblanadi. Bularga: “Aqliy hujum”, “SWOT tahlil”, “Klaster”, rolli o‘yinlar, ijodiy ishlar, “Case-Study” va 
boshqalar kiradi[1]. 

 “Case” - bu biror jarayondagi qandaydir aniq, real vaziyatning yozma tavsifidir. Undan foydalanish mobaynida 
talabalardan vaziyatni tahlil qilish, muammoning mohiyatini ko‘rib chiqish, mumkin bo‘lgan variantlarni  taklif 
etish va ulardan va  eng maqbulini tanlash so‘raladi. Bu usulning diqqat markazida axborot olish turadi. Shuning 
uchun talabalarni mustaqil axborot izlash orqali, tizimli ravishda muammoning yechimiga olib kelinadi [3].

Odatda professor–o‘qituvchilar ma’ruza darslarini an’anaviy tarzda tashkil etishadi. Bunda o‘qituvchi faol, 
talabalar esa passiv. Ushbu  taklif qilinayotgan usul ma’ruza mashg‘ulotida ham professor–o‘qituvchini, ham 
talabalarni faollashtirib, mavzuni tushunish va o‘zlashtirish samaradorligini oshirishga yordam beradi.  Dars 
jarayonini quyidagi ketma-ketlikda o‘tishni taklif etamiz. 

Talabalarga P(x) ko‘phadning ildizlarini topish uchun kerak bo‘ladigan tayanch tushunchalar mini-case lar 
orqali  beriladi. Aynan shu jarayon yangi mavzuga zamin tayyorlash bo’lib xizmat qiladi va ba’zi talabalarni emas, 

balki barcha talabalarni bir vaqtda faollashtiradi[4]. Shu sababli o‘qituvchi dastlab ixtiyoriy P(x) ko‘phadning 
ildizlarini topish masalasini talabalarga muammo sifatida qo‘yadi: 

Endi algebraning asosiy teoremasini keltiramiz.
2-teorema (algebraning asosiy teoremasi). ixtiyoriy n-darajali n≥1 ko‘phad n ta ildizga ega 
(har bir ildiz necha karrali bo‘lsa, shuncha marta hisoblanadi[7]. 
Yuqorida muammo sifatida qo‘yilgan masalaning yechimiga qaraydigan bo‘lsak, berilgan ko‘phadning 

darajasiga uning ildizlar sonini tengligiga guvoh bo‘lamiz. 
Shunday qilib, p(x) ko‘phadning ildizlarini izlash, uning chiziqli bo‘luvchilarini topish masalasiga teng 

kuchlidir. 
Xulosa o‘rnida shuni keltirishimiz mumkinki, ma’ruza mashg‘ulotlarini muammoli ta’lim metodlaridan 

foydalangan holda tashkil etish, talabalarning darsga nisbatan teran fikr va qiziqish bilan yondashishiga yordam 
beradi. Bu o‘z navbatida bo‘lg‘usi kadrlarni mutaxasislik fanlaridan bilim va ko‘nikmalarni yaxshi o‘zlashtirishini 
ta’minlaydi.

